
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ
ՓԵՏՐՎԱՐԻ 22-Ի N 125  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՀՈՒՆՎԱՐԻ 26-Ի N 346-Ն ՈՐՈՇՈՒՄՆԵՐԻ ՄԵՋ  

 ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 5-րդ մասը՝ Հայաստանի Հանրապետության կառավարությունը     ո ր ո շ ու մ   է.
1. Հայաստանի Հանրապետության կառավարության 2001 թվականի փետրվարի 22-ի «Հայաստանի Հանրապետության պետական կառավարչական հիմնարկների տիրապետմանը, տնօրինմանն ու օգտագործմանը հանձնված (ամրացված) գույքի վարձակալության, ինչպես նաև պետական ոչ առևտրային կազմակերպություններին ամրացված գույքի՝ մինչև մեկ տարի ժամկետով վարձակալության տրամադրման գործընթացը կանոնակարգելու մասին» N 125 որոշումը  լրացնել հետևյալ բովանդակությամբ նոր՝ 3.1. կետով.

«3.1. Պետական ոչ առևտրային կազմակերպություններն իրենց անհատույց օգտագործման իրավունքով ամրացված գույքը կարող են վարձակալության տրամադրել միայն տվյալ գույքի անհատույց օգտագործման պայմանագիրը կնքելուց և օգտագործման իրավունքի պետական գրանցումից հետո:»: 
2. Հայաստանի Հանրապետության կառավարության 2006 թվականի հունվարի 26-ի «Պետական ոչ առևտրային կազմակերպություններին, պետական մասնակցությամբ առևտրային կազմակերպություններին անհատույց օգտագործման իրավունքով ամրացված պետական սեփականություն հանդիսացող շենքերն ու շինությունները (տարածքները) «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկի տնօրինությանը հանձնելու մասին» N346-Ն որոշումը  լրացնել հետևյալ բովանդակությամբ նոր՝ 1.1. կետով՝
«1.1. Սահմանել, որ սույն որոշման 1-ին կետում նշված շենքերի ու շինությունների (տարածքների) հանձնման-ընդունման աշխատանքները կարող են սահմանված կարգով իրականացվել, եթե հանձնման-ընդունման պահին առկա շենքերի ու շինությունների (տարածքների) փաստացի տվյալները համապատասխանում են սեփականության իրավունքի գրանցման վկայականների տվյալներին:»: 
3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ
ՓԵՏՐՎԱՐԻ 22-Ի N 125 ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՀՈՒՆՎԱՐԻ 26-Ի N 346-Ն ՈՐՈՇՈՒՄՆԵՐԻ ՄԵՋ  

 ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
	Իրավական ակտի հիմնավորում

	1.
	Անհրաժեշտությունը

	
	Հայաստանի Հանրապետության կառավարության 2001 թվականի փետրվարի 22-ի N 125 որոշման մեջ լրացում կատարելը պայմանավորված է պետական ոչ առևտրային կազմակերպությունների (այսուհետ՝ ՊՈԱԿ) անհատույց օգտագործման իրավունքով ամրացված գույքի վարձակալության տրամադրման գործընթացի արդյունավետության բարձրացմամբ. ՊՈԱԿ-ին անհատույց օգտագործման իրավունքով ամրացված գույքն առանց անհատույց օգտագործման պայմանագիր կնքելու և օգտագործման իրավունքի գրանցում ստալալու, վարձակալության տրամադրելու դեպքերը բացառելու նպատակով:
Հայաստանի Հանրապետության կառավարության 2006 թվականի հունվարի 26-ի N 346-ն որոշման մեջ լրացում կատարելու անհրաժեշտությունը պայմանավորված է  ՊՈԱԿ-ին և պետական մասնակցությամբ առևտրային կազմակերպություններին անհատույց օգտագործման իրավունքով տրամադրված շենքերն ու շինությունները (տարածքները) «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկի տնօրինությանը հանձնելու գործընթացում տեղ գտած թերությունների շտկելու նպատակով:

	2.
	 Ընթացիկ իրավիճակը և խնդիրները

	
	ՊՈԱԿ-ներին անհատույց օգտագործման իրավունքով ամրացված անշարժ գույքի մինչև մեկ տարի ժամկետով վարձակալության տրամադրման գործընթացը Հայաստանի Հանրապետության կառավարության 2001 թվականի փետրվարի 22-ի N 125 որոշմամբ սահմանված կարգով կազմակերպման ընթացքում բացահայտվել են մի շարք դեպքեր, երբ ՊՈԱԿ-ին  անհատույց օգտագործման իրավունքով ամրացված գույքն առանց անհատույց օգտագործման պայմանագիր կնքելու և օգտագործման իրավունքի գրանցում ստանալու կազմակերպությունների կողմից տրամադրվում է վարձակալության: Նշված գործընթացը ՊՈԱԿ-ների կողմից ՀՀ օրենսդրությանը համապատասխան իրականացնելու նպատակով մշակվել է վերոնշյալ որոշման նախագիծը: 
Հայաստանի Հանրապետության կառավարության 2006 թվականի հունվարի 26-ի N 346-ն որոշման համաձայն ՊՈԱԿ-ին և պետական մասնակցությամբ առևտրային կազմակերպություններին անհատույց օգտագործման իրավունքով տրամադրված շենքերն ու շինությունները (տարածքները) Վարչության տնօրինությանը հանձնելու գործընթացում ի հայտ են եկել մի շարք թերություններ, երբ անշարժ գույքի սեփականության իրավունքի գրանցման վկայականների տվյալները չեն համապատասխանում հանձնման-ընդունման պահին  շենքերի շինությունների (տարածքների) փաստացի տվյալներին, մասնավորապես՝ շենք, շնությունները ոչ բոլորն են ներառված վկայականում, կամ էլ վկայականում արտացոլված ոչ բոլոր շենք, շինություններն են առկա:

	3.
	Տվյալ բնագավառում իրականացվող քաղաքականությունը 

	
	ՀՀ  կառավարության 2001 թվականի փետրվարի 22-ի N 125  որոշմամբ ՊՈԱԿ-ին  անհատույց օգտագործման իրավունքով ամրացված գույքի վարձակալության տրամադրման գործընթացում տեղ գտած թերությունների շտկում:

 Հայաստանի Հանրապետության կառավարության 2006 թվականի հունվարի 26-ի N 346-ն որոշման համաձայն ՊՈԱԿ-ին և պետական մասնակցությամբ առևտրային կազմակերպություններին անհատույց օգտագործման իրավունքով տրամադրված շենքերն ու շինությունները (տարածքները) Վարչության տնօրինությանը հանձնելու գործընթացում տեղ գտած թերությունների բացառումը: 

	4.
	 Կարգավորման նպատակը և բնույթը 

	
	Վերը նշվածը հաշվի առնելով մշակվել է «Հայաստանի Հանրապետության կառավարության 2001 թվականի փետրվարի 22-ի N 125 և Հայաստանի Հանրապետության կառավարության 2006 թվականի հունվարի 26-ի N 346-ն որոշումների մեջ  լրացումներ կատարելու մասին» ՀՀ կառավարության որոշման նախագիծը:  

	 5.
	 Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից: 

	6.
	 Ակնկալվող արդյունքը 

	
	   Այս որոշման ընդունման կբացառվեն ՊՈԱԿ-ին  անհատույց օգտագործման իրավունքով ամրացված գույքի վարձակալության տրամադրման, ինչպես նաև ՊՈԱԿ-ին և պետական մասնակցությամբ առևտրային կազմակերպություններին անհատույց օգտագործման իրավունքով տրամադրված շենքերն ու շինությունները (տարածքները) Վարչության տնօրինությանը հանձնելու գործընթացում տեղ գտած թերությունները: 

	7.
	 Այլ տեղեկություններ

	
	Չկան:


     «Հայաստանի Հանրապետության կառավարության 2001 թվականի փետրվարի 22-ի N 125 և Հայաստանի Հանրապետության կառավարության 2006 թվականի հունվարի 26-ի N 346-ն որոշումների մեջ  լրացումներ կատարելու մասին» ՀՀ կառավարության որոշման նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում էական փոփոխություններ տեղի չեն ունենա:
	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	          Նախագծի ընդունման դեպքում այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանա:

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Նախագիծը չի հակասում միջազգային պայմանագրերով ստանձնած պարտավորություններին և չի առաջացնում նոր պարտավորություններ:

	3
	Այլ տեղեկություններ (եթե այդպիսիք առկա են)

	
	Չկան:


	Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	
	Նախագիծը տեղադրվել է ՀՀ կառավարությանն առընթեր պետական գույքի կառավարման վարչության ինտերնետային պաշտոնական կայքում՝ www.spm.am – ում: 

	2
	Հասարակության մասնակցությունը նախագծմանը և/կամ քննարկումներին

	
	Այդպիսի մասնակցության անհրաժեշտություն չի առաջացել:

	3
	Այլ տեղեկություններ (եթե այդպիսիք առկա են)

	
	Չկան: 


